
ی خۆ بەهێز كردن دەدات
دهۆك هەوڵ

یاریزانانی زاخۆ لەسەر 
كاغەزی سپی گرێبەست 

واژوو دەكەن

بەمەبەستی 
بەهێز كردنی ریزی پێكهات������ەی یانەكەی بۆ وەرزی نوێی خولی 
نایاب������ی یانەكانی عێراقی كە بڕی������ارە یارییەكانی لە مانگی 10 
داهاتوو بەبەشداریی بیست یانەی شارەكانی عێراقی بەڕێوە بچێت، 
لە ئێستاش������دا یانەی دهۆك بە ش������ێوەیەك دەستی بە كۆكردنەوەی 
یاریزانان كردووە بۆ وەرزی نوێی خولی عێراقی بە ئامانجی بەدەست 
هێنانی ئەنجامی شایستە لە خولەكە، لە ئێستاشدا یانەی دهۆك 
ل������ە هەوڵی ڕازی كردنی هەریەك لە یاریزانان )محەمەدحەمیدی 
گۆڵچی هەڵبژاردەی عێراق و یانەی شورتە، حوسێن عەبدولواحید لە 

ی  ن������ە یا
مین������ا، زەهیر مەیدانی لە یانەی زەورا 

و پیش������ەگەری س������وری، مكاجی ڕازی لە یانەی جەوییە ( لە 
هەوڵ������ی ئەوەدان بێن������ە ریزی یانەی دهۆك، بەمەبەس������تی بەهێز 
كردنی پێكهاتەی یانەكە، س������ەرچاوەیەكیش لە شاری دهۆك نزیك 
لە یانەی دهۆك ئەوەی ئاش������كرا كردوە و رایگەیاند گوتی« هەر 
چەندە لە ئێستاش������دا یانەی دهۆك لە قەیرانی دارایی دایە، بەڵام 
دەس������تەی كارگێڕیی یانەی دهۆك نایەوێ هەر ئاوها دەس������تەو 
وەس������تان بوەستێ بۆ بەدەست هێنانی ژمارەیەك یاریزانی بەتوانای 
عێراقی، چونكە یانەكان دەستیان بە ئامادەكاری و پەلكێش كردنی 
یاریزانان كردووە، كەچی یانەی دهۆك تازە بە تازە دەست بەهێنانی 
یاریزانان دەكات و هەریەك لە یاریزانان محەمەد حەمیدی گۆڵچی 
هەڵبژاردەی عێراق و یانەی شورتە، حوسێن عەبدولواحید لە یانەی 
مینا، فەرحان ش������وكر لە یانەی هەولێر، زەهیرمەیدانی لە یانەی 
زەورا و پیشەگەری سوری، مكاجی ڕازی لە یانەی جەوییە، لە 
هەوڵی ئەوەداین پەلكێش������یان بكەین و گفتوگۆیان لەگەڵ كراوە و 
ژمارەیەك لەم یاریزانانەش ئێستا لە شاری دهۆكن بۆ بە كۆتایی 
هێنانی گفتوگۆكان، بەڵام یانەی دهۆك بە ش������ێوەیەكی فەرمی 
هێنانی ئەم یاریزانانەی ئاش������كرا نەكردووە، ل������ە هەوڵی ئەوەدایە 
ئەم یاریزانانەو ژمارەیەكی تر لە یاریزانانی بەتوانای ش������ارەكانی 

هەمووی بەیەكەوە بگوازێتەوە ریزی یانەكەی.

بەمەبەس������تی بەهێز كردنی ریزی پێكهات������ەی یانەكەی 
و بەدەس������ت هێنانی ئەنجامێكی شایس������تە لە وەرزی نوێی 
خول������ی نایابی یانەكانی عێراق������ی، دوای ئەوەی ئەم وەزرە 
هی������چ یانەیەكی عێراقی نەیتوان������ی نازناوەكە بەرز بكاتەوە 
بەهۆی كێش������ە ئەمنییەكان������ی ژمارەیەك لە ش������ارەكانی 
عێراقی، بەڵام لە ئێستاشدا یانەكانی بەشدار لە خولەكە لە 
ئامادەكاری و كێبڕكێدان بۆ مۆركردنی گرێبەس������ت لەگەڵ 
یاریزانانی عێراقی، یانەی زاخۆش وەكو سەرجەم یانەكانی 
ت������ری عێراق بەردەوامە لە بەهێ������ز كردنی ریزی پێكهاتەی 
یانەكەی و بەدەس������ت هێنانی ئەنجامی شایستە بۆ وەرزی 
نوێ، گرێبەستی لەگەڵ هەریەك لە یاریزانان)یونس شوكر، 
ستار یاسینی یاریزانی هەڵبژاردەی لاوانی عێراق و یانەی 

كەركوك، ئەحمەد حوس������ێن لە یانەی شورتە( مۆركردووە بۆ 
ئەوەی لەگەڵ ئەم یاریزانانە بتوانێ ئەنجامێكی شایس������تە 
بەدەس������ت بهێنێ، لە بارەی مۆركردنی گرێبەستیش لەگەڵ 
ئەم یاریزانانە خەلیل ئەحمەد سكرتێری یانەی وەرزشی زاخۆ 
بۆگۆڤ������اری گوڵانی راگەیاند و گوتی« ئێمە بەردەوامین 
لەبەهێ������ز كردنی ری������زی پێكهاتەی یانەكەم������ان بۆ خولی 
عێراقی لە ئێستاش������دا هەریەك لە یاریزانان یونس ش������وكر و 
ستاریاس������ین لە یانەی كەركوك و ئەحمەدحوسێن لە یانەی 
شورتە بەفەرمی گرێبەس������تیان بۆماوەی یەك وەرز لەگەڵ 
ئێمە كردووە هەر سێ یاریزانانی ناوبراویش لەسەر كاغەزی 
سپی گرێبەستیان لەگەڵ ئێمە مۆركردووە هەوڵ دەدەین لە 

داهاتوو یاریزانی بەتواناتریش بهێنیە ریزی یانەكەمان.

سەمیر بابۆ بەفەرمی 
لەگەل پێشمەرگەی 
هەولێر كاردەكات

ی خۆ بەهێز كردن دەدات
دهۆك هەوڵ

بەمەبەس������تی بەهێز كردنی ری������زی پێكهاتەی یانەكەی و 
بەدەست هێنانی ئەنجامێكی شایستە لە وەرزی نوێی خولی 
نایابی یانەكانی كوردس������تان، دەس������تەی كارگێڕیی یانەی 
وەرزشی پێشمەرگەی هەولێر بەفەرمی گرێبەستی لەگەڵ 
دەس������تەی راهێنەرانی یانەی هەولێ������ر مۆركرد، هەریەك لە 
س������ەمیر بابۆ وەكو ڕاهێنەرو ئەبوبەكر ئەنوەر وەكو یاریدەدەر 
و كەیفی عەبدولرەحمان وەكو ڕاهێنەری هێزی جەس������تەیی 
وعەبدولخال������ق مەحمود وەكو ڕاهێنەری گۆڵچیان دەس������ت 
ب������ەركار دەبن ل������ە یانەكە بۆماوەی چ������وار وەرز، لە بارەی 
دەس������ت نیشان كردنیان لە پۆس������تی ڕاهێنەرایەتی یانەكەش 
س������ەمیر بابۆ ڕاهێنەری تازەی یانەی پێشمەرگەی هەولێر 
بۆ گۆڤاری گوڵان گوتی« ئێمە وەكو ستافی ڕاهێنەرانی 
یان������ەی هەولێر بەفەرم������ی پەیوەندیمان ك������ردوە بە یانەی 
پێش������مەرگەی هەولێرو بۆ ماوەی چ������وار وەرز لەگەڵ ئەم 
یانەیە بەردەوام دەبین، گوتیشی » ئێمە بەرنامەی تایبەتی 
خۆمان هەیە بۆ گۆڕانكاری لە ریزی یانەی پێشمەرگە و 
هەموو كارێك دەكەین بۆ بەدەس������ت هێنانی ئەنجامی باش، 
هەوڵی������ش دەدەین كۆمەڵێك یاریزان������ی بەتوانا و بە ئەزموون 
پەلكێش������ی یانەكەمان بكەین بۆ ئ������ەوەی لە خولی نایابی 
كوردس������تان كێبڕكێی بەدەس������ت هێنانی ئەنجامی شایستە 
بكەین، بەڵام ئێمە زیاتر پش������ت بەو یاریزانانە دەبەستین كە 
بگونجێت لەگەڵ مەشقەكانی ئێمەو كارگێڕیی یانەكەمان، 
تاكو ئێس������تاش بەفەرمی قس������ەمان لەگەڵ هیچ یاریزانێك 
نەك������ردووە، لە ب������اڕەی بڕی پارەی گرێبەس������تی خۆیان لە 
یانەكە، س������ەمیر ئامادەنەبوو هیچ زانیارییەك لەسەر بڕی 
بۆندەكەیان ئاشكرا بكات، گوتی » ئەوە پەیوەندی بە ئێمە 

و دەستەی كارگێڕیی یانەكە هەیە.

ئەی سی میلان )ئیتالیا(      5 جار
بەرشلۆنە )ئیسپانیا(        4 جار
لیڤەرپول )ئینگلتەرا(       3 جار

ئەیاكس ئەمستردان )هۆڵەندا(  3 جار
شایانی باسە لەماوەی 10 ساڵی رابردوو ئەنجامی یاری سوپەری ئەوروپا بەم شێوەیە بوو :

2003 میلان )ئیتالیا( 1 * پۆرتۆ )پورتوگال( 0
2004 پۆرتۆ )پورتوگال( 1 * ڤالانسیا )ئیسپانیا( 2

2005      لیڤەرپول )ئینگلتەرا( 3 * سیسكا مۆسكۆ )روسیا( 1
2006 بەرشلۆنە )ئیسپانیا( 0 * سیڤیلیا )ئیسپانیا( 3
2007      میلان )ئیتالیا( 3 * سیڤیلیا )ئیسپانیا( 1

2008 مانچستەر یونایتد )ئینگلتەرا( 1 * زێنت سان پێترسبۆرگ )روسیا( 2
2009 بەرشلۆنە )ئیسپانیا( 1 * شاختار دۆنتسیك )ئۆكرانیا( 0

2010 ئینتەرمیلان )ئیتالیا( 0 * ئەتلەتیكۆ مەدرید )ئیسپانیا( 2
2011 بەرشلۆنە )ئیسپانیا( 2 * پۆرتۆ )پورتوگال(0

2012 چێلسی )ئینگلتەرا( 1 * ئەتلەتیكۆ مەدرید )ئیسپانیا( 4
2013 بایرەن میونیخ )ئەڵمانیا( 2 * چێلسی )ئینگلتەرا( 2 )5 – 4( 

بەلێدانی یەكلاكەرەوە بۆ یانەی بایرەن میونیخ.

كاتژمێ������ر 9.45ی س������بەی ش������ەو سێش������ەممە 2014/8/12 
لەیاری������گای كاردیف س������یتی ل������ە وڵاتی وێل������ز یاریی جامی 
سوپەری ئەوروپا لە نێوان هەردوو یانەكەی ئیسپانیا ریال مەدرید 
پاڵەوانی چامپیۆنزلیگ و سیڤیلیا پاڵەوانی یۆرۆلیگ ئەنجام 
دەدرێ������ت، هەردوو یانە چاویان لەم نازناوەیە بەتایبەتی كە یەكەم 
نازن������اوی وەرزی تازەیە، هەردوو یان������ەش چەندین گۆڕانكاری 
لەپێكهاتەكەیان كراوە بەتایبەت������ی یانەی ریال مەدرید بەهاتنی 
هەری������ەك لەیاریزانان تۆنی كرۆس و خێمس رۆدریگز و گۆڵپارێز 

كایلۆر ناڤاس. 
پاڵەوانییەتی جامی س������وپەری ئەوروپا لەساڵی 1972 ئەنجام 
دەدرێت و تا ئێستا ئەم یانانە زۆرترین جار ئەم نازناوەیان بەدەست 

هێناوە:

سبەی شەو.. ریال مەدرید و سیڤیلیا 
لە یاریی جامی سوپەری ئەوروپا بەیەك دەگەن

زاڤی هێرناندیز 
ماڵئاوایی لەهەڵبژاردەی 

ئیسپانیا كرد

ناڤاس شەشەم گۆڵپارێزی بیانییە لەگەڵ یانەی ریال مەدرید

یاریزانی هێڵی ناوەڕاس������تی یانەی بەرش������لۆنە و هەڵبژاردەی ئیس������پانیا زاڤی 
هێرناندیز رایگەیاند چیتر یاری بۆ هەڵبژاردەی ئیس������پانیا ناكات و بڕیاری داوە 
واز لەیاریكردنی نێودەوڵەتی بهێنێت دوای ئەوەی تەمەنی گەیش������تە 34 ساڵ، 
زاڤ������ی لەكۆنگرەیەكی رۆژنامەوانییدا ئەم هەواڵ������ەی دووپاتكردەوە و گوتی: 
دەم������ەوێ ئەوەتان پێ رابگەیەنم كە بڕیاریم داوە واز لەیاریكردنی نێودەوڵەتی 
بهێنم لەگەڵ هەڵبژاردەی ئیس������پانیا، كاتی من ل������ە یاریكردنی نێودەوڵەتی 
كۆتایی هات و ئێس������تا بیركردنەوەم تەنیا لەگەڵ یانەی بەرش������لۆنە و راهێنەر 
ئەنریكیە . هەروەها زاڤی گوتی : لەماوەی یاریكردنم بۆ هەڵبژاردەی ئیسپانیا 
كاتی زۆر خۆش������م بەسەر برد و چەندین نازناومان بەدەست هێنا، سوپاسی هەموو 
هاوڕێكانم و راهێنەرەكان دەكەم . ش������ایانی باس������ە یاریزان زاڤی هێرناندیز 
لەگەڵ هەڵبژاردەی  نێودەوڵەتی  یاری   133
ئیسپانیا ئەنجامداوە و هەرسێ نازناوی 
یۆرۆی 2008 و 2012 و مۆندیالی 
2010ی بەدەست هێناوە، زاڤی 
بەشداری لەچوار مۆندیال و 

سێ یۆرۆ كردووە.

یان������ەی ریال مەدریدی ئیس������پانی بەفەرم������ی بۆندی لەگەڵ 
گۆڵپارێزی هەڵبژاردەی كۆستاریكا و یانەی لیڤانتی كایلۆر ناڤاس 
مۆركرد بەرامبەر بە 10 ملیۆن و لەكۆنگرەیەكی رۆژنامەوانیدا 
لەیاریگای سانتیاگۆ بەرنابیۆ پێشكەش بەدەزگاكانی راگەیاند 
و هاندەران������ی یانەی ش������اهانە ك������را، ناڤاس ئاس������تێكی بەرزی 
لەیارییەكانی مۆندیالی بەرازیل پێشكەش كرد و جێگای بایەخی 
یانەی ریال مەدرید بوو، ناڤاس بووە یەكەم یاریزانی كۆستاریكی 

لە مێژوودا كە یاری بۆ یانەی ریال مەدرید دەكات .
لە مێ������ژوودا پێنج گۆڵپارێزی بیانی یاریی������ان بۆ یانەی ریال 
مەدری������د كردووە و ناڤاس بووە شەش������ەمین گۆڵپارێزی بیانی لە 

مێژووی یانەی ریال مەدرید دا:
1- ئەلبێتی جویلا كیتس������یل: یەكەم گۆڵپارێزی بیانی بوو بۆ 
یان������ەی ری������ال مەدرید بۆ ماوەی دوو وەرز یاریی كرد لەس������اڵی 

1933 تا 1935
2- رۆجیلیۆ ئەنتۆنیۆ دۆمەنیگی������ز: گۆڵپارێزێكی ئەرژەنتینی 
بوو لەس������ەردەمی زێڕینی ریال مەدرید شان بەشانی ئەلفریدۆ دی 
س������تیڤانۆ یاری دەكرد لە س������اڵی 1957 تا س������اڵی 1961 و سێ 

نازناوی چامپیۆنز لیگی بەدەست هێناوە .
3- بۆدۆ ئەلیگنەر: گۆڵپارێزی هەڵبژاردەی ئەڵمانیا بوو لەساڵی 
1996 تا ساڵی 2001 یاری كرد و لە 91 یاری بەشدار بوو، دوو 

چامپیۆنز لیگ و دوو لالیگای بەدەست هێناوە 
4- ئەلبان������ۆ بێتزاری: گۆڵپارێزی ئەرژەنتینی یەك وەرز 1999-
200 بەشدار بوو، دەرفەتی پێنەدرا و تەنها لە 7 یاری بەشداربوو 
5- جێرزی دۆدیك: گۆڵپارێزی پۆلەندی بۆ چوار وەرز یاری كرد 
لە س������اڵی 2008 تا ساڵی 2012، بەهۆی بوونی ئیكەر كاسیاس 

دەرفەتی نەبوو بەشێوەی سەرەكی یاری بكات .

 هەڵبژاردەی كوردستان پلەی دووەمی 
پاڵەوانێتیی نۆروەی كۆپی بە دەستهێنا

راپۆرت: رێبین رەمزی

هەڵبژاردەی لاوانی كوردس������تان لەم پاڵەوانێتیەدا لە كۆمەڵەی 
)22( یاری دەكرد و توانی پێشەنگی كۆمەڵەكە بۆ خۆی مسۆگەر 
بكات دوای بە دەس������تهێنانی سێ سەركەوتن و ئەنجامەكانی لەم 

كۆمەڵەیە بەمشێوەیە بوو.
لاوانی كوردستان - مۆدۆم 0-3

لاوانی كوردستان - ئاسكۆی 0-4
لاوانی كوردستان - هۆیبرایتن 0-5

قۆناغی 64
لاوانی كوردستان - لانگهۆس 0-9

قۆناغی 32
لاوانی كوردستان - برۆنۆیسۆند 0-4

قۆناغی 16
لاوانی كوردستان - سكید 1-3

قۆناغی 8
لاوانی كوردستان - بریمنیس 0-3

یاری پێش كۆتایی
لاوانی كوردستان - هۆلملیا 0-3

یاری كۆتایی 
لاوانی كوردستان - تیپی كامپالا ئۆگەندا 4-3

چەند س������ەرژمێرێكی تایبەت بە بەش������داریكردنی هەڵبژاردەی 
لاوانی كوردستان لەم پاڵەوانێتیە

هەڵبژاردەی لاوانی كوردستان 9 یاری ئەنجامدا سەركەوتنی لە 
)8( یاری بە دەستهێنا تەنیا لە یەك یاری تووشی دۆڕان هات.

توان������ی )37(گ������ۆڵ تۆماربكات بە رێ������ژەی )4.1%( لە هەر 
یارییەك و تەنیا )5( گۆڵی لێ تۆماركراوە.

گۆڵەكان������ی هەڵبژاردەی لاوانی كوردس������تان ل������ە رێگەی ئەم 
یاریزانانە تۆمار كراوە.

ئاسۆ رۆستەم 12 گۆڵ
بەڵێن وەشیار 6 گۆڵ

سەردار یاسین 4 گۆڵ
عومەر عومەر بیبۆ 4 گۆڵ

بەرهەم عەلی 2 گۆڵ
عومەر عەبدولكەریم 2 گۆڵ

نیاز مەغدید 2 گۆڵ
زانا كامەران 1 گۆڵ

غەیاس فەخرەدەین 2 گۆڵ
پێشەوا عەزیز 1 گۆڵ

لەهوین مەهدی 1 گۆڵ
ه������ەردوو راهێنەر س������ەردار س������اڵح و یوس������ف كاك������ی ئەركی 
سەرپەرش������تیاری هەڵبژاردەی لاوانی كوردستانیان دەكرد و سەلاح 

حوسێن سەرپەرشتیاری تیپەكە بوو.
جێگەی باس������ە س������ەرۆكی یەكێتیی تۆپی پێی كوردس������تان بە 
بۆنەی بە دەستهێنانی پلەی دووەم بڕیاری دا هەڵبژاردەی لاوانی 
كوردس������تان خەڵات بكات، چونكە ئەنجامێكی یەكجار باشیان بە 
دەستهێناوە و هەروەها لە پاڵەوانێتی رابردوو هەڵبژاردەی كوردستان 

پلەی سێیەمی بە دەستهێنابوو.

لە وڵاتی نەرویج كۆتایی بە پاڵەوانێتی )norway cup( هات، كە پاڵەوانێتییەكە ساڵانە لەم وڵاتە ئەنجام دەدرێت لەسەر ئاستی 
لاوان و تازەپێگەیشتووان، كە تیایدا زیاتر لە 160 یانە بەشداری تیایدا دەكەن و یەكێك لە بەشداربووەكان هەڵبژاردەی لاوانی كوردستان 
بوو، كە توانی بگاتە یاریی كۆتایی پاڵەوانێتییەكە و پلەی دووەم بە دەستبهێنێت دوای ئەوەی لە یاریی كۆتایی بە ئەنجامی )3-4( 

گۆڵ بەرانبەر تیپی كامپالای )ئۆگەندی( دۆرا.

